


Die abnormale eetgedrag, pre-okkupasie met voedsel en massa, en ‘n wanpersepsie
aangaande voedsel en liggaamsbeeld wat by hierdie persone manifesteer, vestig die aandag
op die rol wat die voedingspesialis moontlik in die voorkoming van hierdie afwykings kan
speel. Moore (1993) pleit dat die identifikasie van adolessente wat betrokke is by dié
onaanvaarbare praktyke, in roetine gesondheids instandhoudingsondersoeke moet plaasvind
om sodoende geskikte voeding- en psigologiese intervensie te kan toepas. Kirkley (1986)
beklemtoon ook die voedingkundige se rol in die identifisering van individue wat 'n hoé risiko
het om eetversteurings te ontwikkel. Barlow en Durand (1999:246) bevestig die belang van
voorkomende metodes in die ontwikkeling van anoreksia nervosa omdat die behandeling
daarvan uiters gekompliseerd is. Eetversteurings word beskou as die derde hoogste mees
algemene chroniese siektetoestand by vroulike adolessente. Vyf persent van vroue en een

persent van mans ly aan eetversteurings (Position statement of the American Dietetic
Association: 1998).

Alhoewel daar reeds heelwat navorsing gedoen is oor moontlike corsake vir die ontstaan van
anoreksia nervosa, is meeste van die navorsing kwantitatief van aard (Thompson & Chad,
2000; Hill & Bhatti, 1995; Bloom, 1999; Fabian & Thompson, 1989). Min kwalitatiewe
navorsing is tot op hede gedoen om die probleem van eetversteurings in 'n geheel te sien en
te verstaan. Die gevolg is dat enkele faktore of corsake dikwels uitgelig word as redes vir die
ontstaan van anoreksia nervosa sonder dat die verskynsel in die geheel verstaan word. Die
doel van hierdie studie is dus om die probleem in geheel te sien en meer insig te kry oor die
belewenis van die adolessent met anoreksia nervosa van haar self. Daar word nie gesoek na
enkele veroorsakende fakfore nie, maar wel na die verweefdheid van al die moontlike

oorsake.

Vanuit die literatuur met betrekking tot die ontwikkeling van die adolessent blyk dit duidelik
dat die adolessent op fisieke, psigo-sosiale en kognitiewe viakke vinnig ontwikkel en
verander (Thom et al, 1998). Dit blyk verder dat bepaalde psigologiese, sosiale en
kognitiewe faktore 'n invioed mag hé op die adolessent en spesifiek ook die adolessent met

anoreksia nervosa se voedselkeuse en eetgedrag (Fabian & Thompson, 1989).

Dit is duidelik dat die adolessent met anoreksia nervosa dikwels oor bepaalde psigologiese
kenmerke beskik wat moontlik haar eetgedrag kan beinviced. Sy is jonk en prestasie-
georiénteerd. Sy het ‘n oorweldigende gevoel van onbevoegdheid en oneffektiwiteit, maar
het ‘n sin vir verantwoordelikheid (alhoewel dit nie geld vir haar gesondheid nie).
Adolessente met anoreksia nervosa beskou hulself as reaktief eerder as proaktief

(Fieldhouse, 1995:190). Superieure prestasie beteken vir hierdie adolessent om 'n baie maer

figuur volgens die mode-ideaal te hé (Kaiser, 1990:104; Tiggemann & Dyer, 1995). Die
weiering om genoeq te eet, is die uitstaande kenmerk van die siektetoestand (Wardlaw,
1999:351). Sy toon dus n baie sterk wilskrag. Dit word gesien in haar vermo& om normale,
fisiclogiese behoeftes aan voedsel (honger) in 'n groot mate te ignoreer. Sy is kompeterend
van aard en soms obsessief. In baie gevalle is daar konflik in die gesinstruktuur en word daar
hoé verwagtings van haar gekoester (Hart & Kenny, 1997; Bloom, 1999; Blades, 2001).
Hierdie eetversteuring stel haar in staat om kontrole uit te oefen in ‘n andersins kragtelose
bestaan. Om massa te verloor is moontlik haar eerste sukses wat sy onafhanklik behaai
(Wardlaw, 1999:352). Wardlaw (1999:352) beklemtoon ook haar sin vir perfeksionisme en
die feit dat sy haar geestelike selfwaarde ooreenkomstig haar selfkontrole evalueer. Deur die
grootte van haar liggaam te manipuleer, ervaar sy kontrole ocor haar lewe (Kaiser, 1990:104).
Adolessente met anoreksia nervosa ervaar dikwels ‘n gevoel van mislukking met betrekking
tot menslike verhoudings en isoleer hulself sosiaal. Hul vervang die wéreld van sosiale
verhoudings met 'n wéreld van voedsel, eet en massabeheer (Kaiser, 1990:104; Wardlaw,
1999:352).

Adolessente en spesifiek die adolessent met anoreksia nervosa se voedselkeuse en
eetgedrag word ook deur eksterne faktore, soos byvoorbeeld ander individue en grbepe

waarmee sy van dag ot dag in haar sosiale lewe te doen kry, beinvioed.

Ouers se voedselkeuses en voedselbereidingmetodes beinviced die gesin se
voedselvoorkeure en voedselkeuse (Blades, 2001). Adolessente kan byvoorbeeld sekere
voedsels weier om sodoende te illustreer dat hul ouers nie meer beheer het oor hulle nie
(Blades, 2001). Die langtermyn, intieme assosiasie tussen ouers en kinders het ‘n sterk
invioed op die voedselkeuse van kinders (McKee & Harden, 1990). Field et al (2001) het
bevind dat die invloed van ouers kan lei tot besorgdheid ocor massa wat gepaard gaan met
verslankingsdiéte op gereelde grondslag. Volgens Bloom (1999) kan sommige individue
eetsteurnisse ontwikkel in 'n poging om ouers se onredelike verwagtings (ook met betrekking
tot voedselkeuse) te hanteer.

Dit is duidelik dat die portuurgroep ock ‘n belangrike inviced op die adolessent se
voedselkeuse en eefgedrag kan hé. Interaksie met die portuurgroep is vir adolessente n
belangrike sosiale aktiwiteit. Tergery oor cormassa, veral in die preadolessente stadium, kan
soms aanleiding gee tot eetsteurnisse en moet nooit onderskat word nie. Hierdie uiters
skadelike vorm van terugvoering kan selfs tot op die volwasse stadium ‘n uiters skadelike
uitwerking hé (Burns, 1981:153; Fablan & Thompson, 1989). ‘'n Kenmerk van adolessente

portuurgroepverhoudings is die toename in konformiteit. Konformiteit verwys na die neiging

om toe te gee aan sosiale druk. Oormatige konformering met die portuurgroep kan onder
andere daartoe lei dat adolessente by hoé-risikogedrag betrokke raak (Thom et al,
1998:458).

Die massamedia se siening asook dié van individue soos sportafrigters, modelle in die
modewéreld en televisiepersoonlikhede kan tydens adolessensie ‘n belangrike faktor in die
adolessent se voedselkeuse en eetgedrag wees (Kaiser 1990:104). Daar word dikwels
geweldige druk geplaas op hierdie groep deur afrigters en deur die adolessent self om aan
onrealistiese eise te voldoen. Uit vrees dat sy sal misluk of moontlik haar posisie in 'n span
sal verloor, sal sy selfs bereid wees om lewensgevaarlike eetpraktyke en gepaardgaande
voedselkeuses te beocefen (Bealls & Manore, 1998).

Dit is duidelik dat die adolessent wat ook kognitief ontwikkel, geneig is tot egosentrisme en
om haarseif en haar probleme as uniek te ervaar, en haarself te verbeel dat ander mense net
so bewus en begaan oor aspekte van haarself is (byvoorbeeld haar fisieke self) soos wat sy
self is. Sy dink ook nie net meer konkreet nie, maar toenemend abstrak (Gormly &
Brodzinsky, 1989:311; Thom et al, 1998:423). Dit kan lei tot nuwe denkpatrone met
betrekking tot haar voedselkeuse en eetgedrag.

Ten spyte van heelwat havorsing met betrekking tot anoreksia nervosa het min van die
navorsing tot dusver vanuit 'n sosiaal-kognitiewe perspektief gefokus op die innerlike
belewenis van die adolessent met anoreksia nervosa asook die identifisering van eefgedrag
en eienskappe wat kan aanleiding gee tot hierdie eetversteuring (Fabian & Thompson, 1989;
Field et al, 2001). Met 'n benadering wat fokus op die sosiaal-kognitiewe belewenisse van
die vroulike adolessent met anoreksia nervosa kan ‘'n waardevolle bydrae gemaak word tot 'n
beter begrip van hierdie persoon se optrede (Fabian & Thompson, 1989). Die simboliese
interaksionisme en 'n sosiaal-kognitiewe perspektief word dus vir hierdie studie as
vertrekpunte geneem. Aangesien die studie van die adolessent met anoreksia nervosa se
belewenis van haarself vanuit die simboliese interaksionistiese en ‘n sosiaal-kognitiewe
perspektief 'n relatief nuwe benadering is, behoort die gebruik van die perspektiewe in
hierdie studie ook lig te werp op die nut en sinvolheid daarvan vir die bestudering van
eetversteurings.

Die simboliese interaksionisme fokus veral op sosiale interaksie en op die dinamiese, sosiale
aktiwiteite wat tydens interaksie-situasies tussen mense asook binne die individu self
plaasvind (Charon, 1998: 27-28). Simboliese interaksionisme met onderliggende aannames

en bepaalde konsepte, belig dit wat in interaksie nie net tussen individue gebeur nie, maar
4




































Adolessente word nou ook foenemend bewus van hul seksualiteit. Gedurende hierdie fase
ontdek adolessente hul seksuele oriéntasie. Seksuele aangetrokkenheid kom gewoonlik
tussen lede van die teenoorgestelde geslag voor (Thom et al, 1998:402, Gormly &
Brodzinsky, 1989:302). ‘'n Belangrike ontwikkelingstaak van adolessente is om hul seksuele
behoeftes op sosiaal aanvaarbare wyse uit te leef sodat dit positief tot hul
identiteitsontwikkeling kan bydra (Thom et af, 1998:392). Die wyse waarop die jeudige haar
seksualiteit ervaar (verwarring, ongemak, skuld} is nie slegs 'n psigiese aangeleentheid nie,
maar is sterk onderhewig aan sosiale fakiore byvoorbeeld opvattings van opvoeders,
leeftydgenote en die samelewing (Pretorius, 1981:175).

Adolessente se selfagting sluit alle aspekte van hulself in, dit wil sé hul kognitiewe, sosiale
en fisieke vaardighede sowel as veranderde fisieke ontwikkelings, seksualiteit, veranderinge
in hul sosiale verhoudings en verhoudings met die teenocorgestelde geslag, wat nuwe
evaluerings verg (Thom ef al, 1898:438). ‘n Gebrek aan ouerlike liefde en ondersteuning
sowel as ‘n gebrek aan betekenisvolle verhoudings met die portuurgroep, kan ‘n adolessent
se selfagting en uiteindelike selfkonsep negatief beinviced (Thom et al, 1998: 439). Die
adolessent met anoreksia nervosa het gewoonlik 'n swak selfkonsep wat gepaard gaan met
swak sosiale verhoudings en ‘n oorbeklemtoning van liggaamsvorm en liggaamsmassa as
bepalende faktor (Taylor, Sharpe, Shisslak, Bryson, Estes, Gray, McKnight, Crago, Kraemer
& Killen, 1998). Bariow en Durand (1999:245) stel dit as volg “Despite her accomplishments
and success she felt that her continuing popularity and selfesteem would be determined, to a
large extent, by the weight and shape of her body. There is a emphasis of thinness as a
determinant of self-worth, happiness and success”.

Die feit dat adolessente geneig is om op hulself te fokus, veroorsaak dat hulle meer dikwels
komplekse emosies soos angstigheid, skuld, skaamte en verleentheid ervaar as jonger
kinders. Adolessente se identiteitsontwikkeling het 'n invioed op hul selfkonsep. Namate hul
identiteit ontwikkel, sal hulle sienings van hulself dienocreenkomstig verander. Hierdie
veranderings word duidelik in hul selfbeskrywings en selfevaluering (Thom et al, 1998:438).
Hul selfbeskrywing sluit al hoe minder fisieke en al hoe meer psigiese eienskappe in. Dit raak
minder konkreet en meer abstrak. Hul raak toenemend bewus van hulself en verwys dikwels
na hul gevoelens (Thom et a/, 1998:438). Hul beskryf hul ook al meer met verwysing na
sosiale vaardighede aangesien dit vir hulle belangrik is om deur ander aanvaar te word. Hul
selfbeskrywing sluit positiewe sowel as negatiewe kenmerke in en kan selfs weersprekende
elenskappe insjuit (Thom et al, 1998:438). Adolessente is ook toenemend geneig om

persoorilike en morele waardes in hul selfbeskrywings in te sluit (Harter aangehaal in Thom

Voldoende nutriéntinname gedurende adolessensie is van uiterste belang om voldoende
groei en op die langtermyn goeie gesondheid te verseker ascok om goeie eetgewoontes
lewenslank aan te leer (Neumark-Sztainer, Storey, Perry & Casey, 1999). Ten spyte van die
belang van gesonde eetpatrone gedurende adolessensie, is adolessente se strewe om aan
sosiale norme van slank wees te voldoen so sterk dat hul nutriéntinname dikwels nie
genoegsaam is om aan die fisiologiese vereistes van hierdie ontwikkelingstadium te voldoen
nle. Gesondheidswaarde van voedsel word dikwels deur adolessente erken, maar nie
toegepas in hul eetgedrag nie. Gesonde voedsels word geassosieer met ouers en die huis
en “junk food” word geassosieer met pret, vriende en onafhanklikheid (Denisson &
Shepherd, 1995).

Ten einde dus ‘n begrip te kry vir die onderskeie interne en eksterne faktore wat die
adolessent en spesifiek ook die adolessent met anoreksia nervosa se voedselkeuse en

eetgedrag kan beinvioed, word daar vervolgens aandag geskenk aan:

¢ die invioed van bepaalde psigologiese fakiore
+ die invioed van bepaalde sosiale faktore

s die invioed van bepaalde kognitiewe faktore.
2.3.2 Invioed van bepaalde psigologiese faktore op die eetgedrag van die adolessent

Eetgedrag is dikwels n wyse waarop die individu uiting gee aan sy gevoelens of sy
gemoedstoestand of is die gevolg van die werking van verskeie psigologiese faktore vanuit
die individu self. Dit vind bewustelik of onbewustelik plaas: “Eating behavior can be used
actively, to express a particular feeling or state of mind, or passively as a reflection of an
emotional state. In the first instance the behavior is usually quite deliberate and its effect is
calculated; in the latter case it is a subconscious response in internal needs” (Fieldhouse,
1995:185). Dit is duidelik dat verskeie psigologiese faktore vanuit die individu self die
adoiessent met anoreksia nervosa se voedselkeuse en uiteindelike eetgedrag kan beinviced,
waaronder spesifiek die individuele persoonlikheid, gemoedstoestand, selfagting en
liggaamspersepsie.

Dit is duidelik dat die adolessent met anoreksia nervosa dikwels oor bepaalde psigologiese
kenmerke beskik wat moontlik haar eetgedrag kan beinvioed. Sy is jonk en prestasie-
georiénteerd. Sy het 'n oorweldigende gevoel van onbevoegdheid en oneffektiwiteit, maar

het ‘n sin vir verantwoordelikheid (alhoewel dit nie geld vir haar gesondheid nie).

omtrent ander, die situasie en haar self word uitgewys en stel haar in staat om haar
bepaalde posisie in die situasie te verstaan. Sy kry dus ‘'n persepsie van haar self en
is in staat om seif-kontrole toe te pas en haar gedrag in ‘n bepaalde rigling te rig.
Uitsonderlike selfkontrole is 'n uitstaande kenmerk van die anoreksia nervosa lyer en
sy toon ‘n sterk wilskrag en neem onwrikbare besluite met betrekking tot haar
eetprakiyke (Slabber, 1985; Wardlaw, 1999:351, Field et al, 2001).

2.4.2 Fokus op ‘n sosiaal-kognitiewe perspektief

In aansluiting by die simboliese interaksionisme & ‘n sosiaal-kognitiewe benadering veral
kiem op die kognitiewe prosesse wat mense tydens interaksie met die self en met ander
gebruik ten einde bepaalde persepsies te kan vorm, ander en eie gedrag te kan verstaan, sin
uit die situasie te kan maak en uiteindelik dan weer eie gedrag diencoreenkomstig te rig
(Baron & Byrne, 1987:76). Die volgende aannames en konsepte is vir hierdie studie ter
sprake:

s Objekte soos klere, voedsel en persoonlike voorkoms word dikwels gebruik om
sosiale interaksie te vereenvoudig en sin daaruit te maak. Hierdie objekte dien
dikwels as simbole en kan betekenend wees met betrekking tot die self en ander

asook bydra tot die proses van persepsievorming (Kaiser, 1990:165).

» Mense streef na 'n mate van eenvormigheid en kontinuiteit in hul persepsies en
gebruik verskeie kognitiewe Kkortpaaie en strategieé soos self-skemata en
stereotipering ten einde ‘n persepsie redelik vinnig en akkuraat te kan vorm.
Denkkortpaaie en strategieé wat die mens mettertyd ontwikkel, stel hom in staat om
die omstandighede waarin hy verkeer te hanteer en om op ‘n effektiewe wyse sin te
maak uit die komplekse sosiale wéreld waarin hy leef en dan sy eie gedrag weer
daarvolgens te rig (Baron & Byrne, 1987:77).

o Skematas is kognitiewe strukture of raamwerke wat die mens in staat stel om groot
hoeveelhede diverse informasie omtrent hulself, ander en gebeure op n effektiewe
wyse te organiseer (Fiske & Taylor aangehaal in Baron & Byrne, 1987.76). Hierdie
kognitiewe raamwerke besit informasie relevant tot die spesifieke situasie, gebeure of
persoon, byvoorbeeld ‘n self-skemata wat volgens Baron en Byrne (1987:95) die
individu se eie georganiseerde prentjie is van alle aspekte van sy self. Dit help die

mens om inligting omtrent homself te organiseer, die spesifieke situasie waarby hy

Gunn (2000) het in ‘n studie bevind dat dogters in die vroe&-adolessensie jare wat 'n
negatiewe persepsie van gesinsverhoudinge het, meer geneig is om betrokke te raak in
problematiese eetpatrone. Die moeder se houding en selfs beheptheid met betrekking tot
liggaamspersepsie sowel as haar selfagting het moontlik 'n inviced op haar adolessente
dogter se eetpatroon. Daar word dikwels druk op die dogters geplaas om maer te wees
(Bloom, 1999; Pike & Rodin aangehaal in Byely et al, 2000). Stein en Fairburn sowel as van
Wezel-Meijer en Wit (aangehaal in Waugh & Bulik, 1999) het bevind dat moeders met
eetversteurings ‘n groter ongelukkigheid toon oor hul kinders se massa en liggaamsbou.
Field ef al (2001) ondersteun die siening en het bevind dat die invioed van ouers kan lej tot 'n
besorgdheid/beheptheid oor liggaamsmassa wat gepaard gaan met verslankingsdiéte op
gereelde grondslag. Manlike gesinslede soos die vader skyn 'n belangrike rol te speel in die
vroulike adolessent se besluit om op 'n verslankingsdieet te gaan (Moore, 1993; Field et &/,
2001). Die terugvoering wat verband hou met haar liggaamspersepsie wat die adolessent
van haar gesinslede kry, kan lei tot die ontstaan van abnormale eetgedrag.

Volgens Bloom (1999) kan sommige individue eetsteurnisse ontwikke! in ‘n poging om ouers
se onredelike verwagtinge te hanteer. Adolessente se pogings om onafhankiik te funksioneer
word gekortwiek deur die streng, rigiede kontrole deur hul ouers. Adolessente met anoreksia
nervosa kom dikwels uit huise waar die ouers sfreng en rigied is en dikwels ‘n outoritére
opvoedingstyl het (Bloom, 1999). ‘n Dominante moeder met 'n preckkupasie met massa en
dieet en ‘n emosioneel en fisies-afwesige vader is dikwels ter sprake (Norris, 1986; Bloom,
1999). Die adolessent met anoreksia nervosa is dikwels geneig om in alle opsigte
voorbeeldig te wees en ten alle koste haar cuers se wense te eerbiedig, wat tot geweldige
innerlike konflik en selfs depressie kan lei. Weiering om te eet is dikwels die enigste vorm
van kontrole wat die adolessent in haar lewe het en kontrole is vir haar van wesenlike belang
(Bloom, 1999:43).

Vanuit die voorafgaande lyk dit asof sosiale terugvoering in byvoorbeeld die vorm van kritiek
of verwagtings op aspekte van die self vanaf veral die cuers as betekenisvolle ander,
waarskynlik ‘n belangrike rol speel in die vroulike adolessent met anoreksia nervosa se

ontwikkeling en belewenis van haar self en moontiik uiteindelik cok op haar eetpatrone.

2.5.2.2 Interaksie met verwysingsgroep ander

Vanuit die simboliese interaksionisme is dit duidelik dat verwysingsgroep ander n belangrike

rol speel in die ontwikkeling van die self deurdat die individu haarself met hierdie groep

om met ander te vergelyk en dat veral vroulike adolessente geneig is om hulself nie net met

verwysingsgroep ander te vergelyk nie, maar ook met veralgemene ander.

Vyftig persent van adolessente is volgens Nicht (2000) gereelde lesers van modetydskrifte.
Die ideale vrou wat deur die media as verteenwoordigend van die algemene ander se opinie
gepropageer word, is baie ver van die werklikheid. Die kykers en lesers word mislei deur die
voorstellings van die media. Posavac, Posovac & Posovac (1998:199) stel dit as volg: “lt is
likely that the extreme thinness of the models combined with professional photographic
techniques and retouching interact to produce a superimage with which most women simply
cannot compete”. Sulke wanvoorstellings plaas geweldige druk op adolessente en as hulle
voel dat hul nie aan die norm kan voldoen nie, kan dit tot negatiewe persepsie van die fisieke
sowel as die totale self lei. Volgens Kowalski (2000) kan dit ook eetversteurings tot gevolg
hé. Volgens Posovac et al (1998) sal die blootstelling aan die media slegs 'n verhoogde
bewustheid van massa tot gevolg hé indien die persoon reeds 'n ontevredenheid met haar
liggaam het. Volgens Burns (1981:153) gaan dit hier om stereoctipering en wel die siening
onder veral vroulike adolessente dat liggaamstipe geassosieer word met gewildheid. Baie
aantreklike modelle word dikwels geassosieer met die “what is good” stereotipe en mooi
mense word dikwels beskou as diegene wat beter kanse het en sal presteer met betrekking
tot beroepe en lewensmaats (Landreth & Bower, 2001). Stereotipering kan gevaarlik word
wanneer die adolessent nie presies inpas in die kategorie nie, maar sy steeds deel is of wil

wees van die groep.

Waar betekenisvolle ander veral 'n rol speel met betrekking tot sosiale terugvoering aan die
adolessent met anoreksia nervosa, lyk dit asof veralgemene ander veral dien as ‘n norm
waarmee die vroulike adolessent met anoreksia nervosa veral haar fisieke self vergelyk.
Omrede die adolessent met anoreksia nervosa nou in ‘n  sosiaal-kognitiewe
ontwikkelingsfase is waar die klem verskuif vanaf betekenisvolle ander na veralgemene en
verwysingsgroep ander en ook in ‘n kognitiewe ontwikkelingsfase is waar introspeksie en
egosentrisme ‘n belangrike rol speel, speel kognitiewe prosesse soos self-attribusie
waarskynlik ‘n rol in haar belewenis en begrip van haar self en haar gedrag, hetsy haar
fisieke voorkoms of haar eetgedrag (Gormly & Brodzinsky, 1989: 307-314).

perspektief en refleksie rondom hierdie siekte beskik. Daar is teen die keuse van deelnemers
wat hulself huidiglik in die siektetoestand bevind besluit omdat die navorser nie wou inmeng

met ferapiesessies nie. Die navorser het professionele advies ingewin in die verband.

Doelbewuste steekproefneming verhoog die studie se oordraagbaarheid {Guba & Lincoin
aangehaal in Babbie & Mouton, 2001:277). Die kwalitatiewe navorser werk gewoonlik met ‘n
klein steekproef en spontane gebeure. Volgens Babbie en Mouton (2001:287) word die
aantal respondente bepaal deur die aard van die studie en die aantal kere wat data-
insamelingsmetodes herhaal word. In hierdie studie is die steekproef relatief klein weens die
beperkte bestaande populasie, ascok weens die feit dat daar op in-diepte onderhoude en nie
op fokusgroepe gekonsentreer is nie. Die feit dat min anoreksia nervosa lyers bereid is om
deel te neem aan navorsingstudies, het die taak om geskikte respondente vir hierdie studie
te verkry, verder bemoeilik. Om etiese redes stel terapeute en hospitale/klinieke nie
pasiéntinligting beskikbaar nie. Die onderwerp is sensitief van aard en geheimhouding is
dikwels kenmerkend van hierdie siektetoestand. Die navorser het navraag gedoen en
persone wat onder haar aandag gekom het opgevolg om geskikte respondente te
identifiseer. Weens die aard van die steekproef is dit van belang dat geen veralgemenings
gemaak kan word nie (Taylor aangehaal in de Vos, 2002:46). Die cordraagbaarheid van
bevindinge in hierdie kwalitatiewe studie wat handel cor die toepaslikheid daarvan in ander
kontekste (eksterne geldigheid) kan moontlik as ‘'n leemte gesien word. Daarom moet daar
met oorleg gewaak word om nie veralgemenings te maak nie weens die aard van die
steekproef vir hierdie studie gebruik. Die leemte kan in ‘'n mate corkom word deur middel van

intermetodiese kruisvalidasie, wat wel aangewend is in hierdie studie (de Vos, 2002:352).

3.5 KEUSE, BESKRYWING EN TOEPASSING VAN DATAHANTERING

3.5.1 Data-insamelingsmetodes

Daar is van twee tipes kwalitatiewe data-insamelingsmetodes gebruik gemaak, naamiik
ongestruktureerde, individuele onderhoudvoering (in diepte gesprekvoering met behulp van
stimulusmateriaal) asook persoonlike dokumentasie (Babbie & Mouton, 2001:283). Hierdie
metodes word as geskik beskou, aangesien navorsingsdoelstellings daardeur bereik kon
word. Onervare navorsers kan onbewustelik foute begaan deur byvoorbeeld deelnemers te
lef en te rig in bepaalde antwoorde op vrae. Gevolglik word ‘n kombinasie van verskillende

metodes gebruik. Verskillende metodes van data-insameling vul mekaar aan en dien as

Die verskillende data-insamelingsmetodes wat gebruik is, het bygedra tot kruisvalidasie wat
weer die geldigheid van die studie verhoog. Dit het verseker dat die data wat ingesamel is 'n
waardevolle bydrae tot die studie kon maak (Babbie & WMouton, 2001:342; de Vos,
2002:342).

3.51.2.1 Stimulusmateriaal

in ‘'n poging om die respondente spontaan te laat deelneem aan die onderhoud, is daar van
stimulusmateriaal gebruik gemaak. Die doel van die stimulus was naamlik om die
respondente in ‘n bepaalde situasie te plaas om sodoende response ocor bepaalde aspekte
waaroor die studie handel, te ontlok. Die respondente is tydens die onderhoud aan
verskillende tipes stimulusmateriaal blootgestel. Direkte vrae sou moontlik nie die gewenste

uitwerking gehad het nie. In hierdie studie is daar gebruik gemaak van:

= Die briewe soos beskryf in bespreking 3.5.1.2 is tydens die tweede in-diepte
inderhoud gebruik as stimulusmateriaal.

s 'n Besoek aan 'n restaurant. Hierdie stimulustegniek is tydens die laaste {vierde)
enderhoudsessie gebruik. Die respondente wat wel bereid was om daaraan deel te
neem, het te staan gekom voor ‘n voedselkeuseproses en die navorser kon ook meer
uitvind oor die wyse van besluitneming. Sien HOOFSTUK 4.1 vir ‘'n volledige
bespreking.

Die navorser se ervaring was dat die respondente baie spontaan gepraat het en dat 'n groter

verskeidenheid van stimulusmateriaal onnodig was.
3.5.2 Datavasleqgging

Om te voorkom dat enige waardevolle data verlore gaan, is die gebruik van
datavasleggingsmetodes van groot belang. Daar is van twee tipes dafavasleggingsmetodes
gebruik gemaak naamilik veldnotas en bandopnames.

3.5.21 Veldnotas

Dit is onwys en gevaarlik om slegs op geheue staat te maak om data vas te 1é. Die gebruik
van veldnotas is onontbeerlik gedurende onderhoudvoering. Twee stelle veldnotas word

aanbeveel naamlik aantekeninge oor gebeure en waarnemings, asook teoretiese
memoranda soos waarnemings wat oorspronklike teoretiese idees weerspreek of bevestig.
Die neem van veldnotas geskied tydens die onderhoud of so spoedig moontlik daarna
(Schurink, 1998:285; Babbie & Mouton, 2001:275). Dit is veral onontbeerlik tydens data-
analise vir verifiéring van data. Dit dien ook as ‘'n metode om die geldigheid te verhoog en
dien as bewys van die betroubaarheid van die data (Guba & Lincoln aangehaal in Babbie &
Mouton, 2001:275, 278).

in hierdie studie het die navorser direk na ‘n onderhoud haar waarnemings aangeteken. Die
plek, tyd en houding van die respondent, die wyse waarop vrae beantwoord is, en alle
meegaande gebeure is aangeteken. Tydens die eerste en laaste ontmoeting is daar
aantekeninge gemaak terwy! die respondent gepraat het, aangesien die gesprekke nie op
band opgeneem is nie en dit ook meer informeel van aard was. Die navorser het telkens
toestemming daarvoor gevra en aangedui dat die informasie wat die respondent sou verskaf
van soveel waarde is dat dit belangrik is om aantekeninge daarvan te maak. Die veldnotas
so0s gemaak vir hierdie studie word volledig bespreek in HOOFSTUK 4 (Sien bespreking in
4.1,4.2en4.3)

3.522 Bandopnames

Twee onderhoude van elke respondent is op band geneem en direk na die onderhoude
getranskribeer vir data-analise doeleindes. Bandopnames verseker dat die oorspronklike
data behoue bly en versterk die geloofwaardigheid en bevestigbaarheid van die data (Babbie
& Mouton, 2001:277). Dit is herhaaldelik teruggespeel ter wille van akkuraatheid en
korrektheid en vir verifiéring van data. Die navorser het gebruik gemaak van ‘n goeie kwaliteit
bandopnerner wat oor ‘'n redelike ver afstand duidelik die gesprek kon opneem. Slegs 'n klein
mikrofoori is op die tafeltjie tussen die respondent en die navorser geplaas. Dit is gedoen om
'n natuurlike gespreksforum te skep sonder die voortdurende bewustheid van die feit dat die
gesprek op band geneem word. Daar is egter telkens toestemming gevra om die gesprekke
op te neem. Die navorser het self die transkribering gedoen en het nie probleme ervaar met

onduidelike opnames nie. Die volledige franskripsies van die onderhoude is beskikbaar.

3.5.3 Data-insamelingsprosedure

Daar is vier onderhoude met elk van die drie respondente gevoer.

Die eerste ontmoeting het in 'n restaurant geskied en was informeel van aard. Tydens hierdie
ontmoeting is daar saam koffie gedrink en het die navorser dit ten doel gehad om die studie
aan die respondent breedvoerig te verduidelik, haar toestemming te vra om deel te neem
aan die studie, en om ‘n vertrouensverhouding op te bou. ‘n Vertrouensverhouding en goeie
rapport met die deelnemers is noodsaaklik vir die insameling van waarheidsgetroue,
objektiewe data (Schurink, 1998:311-312;, Babbie & Mouton, 2001:273). Afsprake vir
volgende ontmoetings is gemaak en daar is aan die respondent verduidelik wat van haar
verwag word. Die inligting wat tydens hierdie eerste geleentheid verkry is, is aangeteken en

dit het onder andere gedien as aanknopingspunt vir die daaropvolgende gesprekke.

Die tweede ontmoeting was meer formeel van aard en het die vorm van ‘n in-diepte
onderhoud aangeneem. Die voorafbepaalde kategorieé volgens die doelwitte van die studie
is wel in aanmerking geneem en aspekte van die eerste gesprek is as aanknopingspunt
gebruik. Aan die einde van die tweede onderhoud is die respondent gevra om 'n brief te skryf
getiteld: “Anoreksia my vriend en anoreksia my vyand”. Daar is gereél dat die navorser dit
voor die derde ontmoeting kry ter wille van voorbereiding.

Die derde ontmoeting was ook in die vorm van ‘n in-diepte onderhoud. Die brief se inhoud is
as stimulusmateriaal gebruik en die navorser het gepoog om meer inligting sowel as 'n beter
insig in die betekenis van die briewe te kry. Die navorser het telkens seker gemaak dat sy die
inhoud van die briewe reg verstaan ten einde interpretasie te vergemakiik. Hierdie tegniek
dra by tot die geloofwaardigheid van die data (Leedy, 1997:167; Babbie & Mouton,
2001:277).

Die vierde ontmoeting was meer informeel van aard en is beplan as ‘n ete saam met die
respondent. Dit het slegs in twee gevalle gerealiseer. Respondent twee het verkies om slegs
vrugtesap te drink aangesien sy olik gevoel het. Tydens hierdie geleentheid is daar veral
gekyk na die proses van voedselkeuse en die navorser het gepoog om ontbrekende data te
kry.

Daar is dus volgehou met die gesprek totdat al die relevante inligting verkry is. Verskeie
skrywers (Leedy, 1997:167; Babbie & Mouton, 2001:277) beaam dat die geloofwaardigheid
van die data, wat 'n voorvereiste vir geldigheid is, verkry word wanneer die gesprek volgehou

word om al die relevante inligting (teoretiese versadiging) te kry.

3.6 DATA-ANALISE

Data-analise kan omskryf word as die proses om orde te skep, strukiuur te gee en betekenis
te heg aan die massa ingesamelde data (de Vos, 2002:338). Data-analise in kwalitatiewe
navorsing behels 'n tweeledige proses. Eersiens vind data-analise fisies tydens die data-
insameling plaas. Tweedens vind data-analise plaas fussen tiwee opeenvolgende
besoeke/onderhoude sowel as nadat die data-insameling afgehandel is. In kwalitatiewe
studies vind data-insameling en data-analise gelyktydig, maar ock voortdurend plaas. Data
word dus voortdurend soos wat dit ingesamel word, ook geanaliseer (Erlandson aangehaal
in de Vos, 2002:341). Voortdurende data-analise lei daartoe dat data-insamelingsprodures
en strategieé hersien moet word. Hierdie hersiening lewer dikwels nuwe data wat weer nuwe
analise verg, op. Die resultaat van hierdie proses is die effektiewe insameling van ryk data.
Met ‘n ryk beskrywing (“thick description”) word bedoel dat genoegsame data wat in konteks
ingesamel is, in detail beskryf en oorgedra word (de Vos, 2002:341). Dit gee aan die leser
die geleentheid om die oordraagbaarheid te beocordeel. Die beginsel van interaktiewe data-
insameling en —analise is kenmerkend van kwalitatiewe navorsing (de Vos, 2002:341).

Die navorser het vir hierdie studie 'n benadering gebaseer op die metode van gegronde
teorie-benadering gebruik vir die analisering van die data. Die gegronde teorie benadering is
relevant vir mensgeoriénteerde navorsing wanneer teorie gegenereer moet word. Hierdie
benadering is baie meer gesteld op die skepping/ontwikkeling van teorie as op die toetsing
daarvan. "Grounded theory is inductively derived from the study of the phenomenon it
represents” (Strauss & Corbin aangehaal in Babbie & Mouton, 2001:488).

Kodering behels die proses waardeur data afgebreek word, gekonseptualiseer word en weer
op ‘n nuwe wyse teruggeplaas word. Sie Bylaag A vir ‘n uiteensetting van die wyse
waaropdata-analise gedoen is. Volgens de Vos (2002:345) gebruik die gegronde teorie
benadering drie metodes van kodering naamlik:

3.6.1 Oop-kodering

Oop-kodering behels aanvanklike kategorisering van data. Binne elke kategorie word
eienskappe en dimensies geidentifiseer om al die moontlikhede aan e spreek (Creswell,
1998:57). Dit is die deel van die analiseproses wat betref die benaming en kategorisering
van die phenomena deur kritiese bestudering van die data. Data word gedurig vergelyk vir

ooreenkomste en verskille en daar word gedurig vrae gevra om die nodige inligting te kry

(Babbie & Mouton, 2001:499; de Vos, 2002:346). Laasgenoemde is die twee uitstaande
analitiese prosedure in oop-kodering en behels die volgende: die etikettering van
phenomena, die ontdekking van kategorieé, die benaming van kategorie¢ en die

ontwikkeling van kategorieé ooreenkomstig hul eienskappe en dimensies.

Die eerste stap in die hantering van die data was om die verbatim transkripsies in
rekenaarléers te organiseer (de Vos, 2002:343). Alle bykomende inligting, soos data van die
ander metodes (briewe), veldnotas, teoretiese notas en metodologiese notas is toegevoeg
tot die elektroniese léers. “The researcher’s franscription, done with the literature review,
previous data and earlier analytic memos in mind, can become a useful part of data analysis

and not a mere clerical work” (Marshall & Rossman aangehaal in de Vos, 2002:343).

Na die organisering van die data het daar 'n voortdurende analiseproses plaasgevind sodat
die navorser behoorlike insae in die data kon kry. In hierdie hele spiraal is die skepping van
kategorie€ die essensie van kwalitatiewe navorsing. Daar is min spesifieke riglyne of
voorskrifte in die literatuur met betrekking tot hierdie dikwels ingewikkelde proses. Die
analiseproses vereis 'n goeie begrip van die studie met 'n ontvanklikheid vir die subtiele
onderstrominge van sosiale lewe (de Vos, 2002:344). Om belangrike temas, idees / terme
wat herhaal word en patrone van cortuigings te identifiseer, is van die moeilikste
komponente van data-analise, maar noodsaaklik vir die integrasie van die data. Die proses
behels die identifisering van ooreenkomste sowel as verskille met die cog op beskrywing van
die mees uitstaande gegronde kategorieé van betekenis.

In hierdie studie is daar voortdurend gepoog om teoretiese data, metodologiese data en data
verkry uit navorsing in kategorieé te orden. In die proses is nuwe subkategorieé geskep en is
die bestaande kategorie€ sowel as die konseptuele raamwerk in geheel krities geher-

evalueer.

Tydens die verbatim transkriberings van die data, is daar herhaaldelik na die bandopnames
geluister (teruggespeel vir akkuraatheid en volledigheid) wat meegehelp het om die navorser
intiem vertroud te maak met die inhoud van die data. Mense, gebeure en aanhalings maal
gevolglik konstant in die kop van die navorser (de Vos, 2002:343). Daarna is daar weer deur
die transkripsies gelees en al die dele wat van toepassing was op die voorafbepaalde
kategorieé, is daaronder geplaas. Die transkripsies en voorlopige analise in kategorieé is ook
vir die studieleier gegee met die cog op betroubare transkribering en kategorisering. Dit is
gedoen ter wille van objektiwiteit en korrekte interpretasie. Dit het die bevestigbaarheid van

die studie help verseker en het ook gedien as ‘n metode om die geldigheid te verhoog deur
kruisvalidasie van waarnemers of spesialis validasie (Babbie & Mouton, 2001:275; de Vos,
2002:342).

3.6.2 Aksiale kodering

Aksiale kodering behels die samevoeging van data op ‘n nuwe wyse soos om data wat
verband hou met bepaalde omstandighede of aksies saam te voeg en sodoende aspekte wat
‘n invioed kan uitoefen, te identifiseer. Dit word gedoen deur konneksies te maak tussen
kategorieé en subkategorieé (Creswell, 1998:57; de Vos, 2002:348).

Alhoewel oop-kodering en aksiale kodering twee afsonderlike analitiese prosedures is, word

dit alternatiewelik gebruik wanneer die navorser besig is met analise.

Aspekte wat met mekaar ooreenkom in die afsonderlike onderhoude is geidentifiseer. Die
kategorie& het intern ooreengekom, maar tog van geval tot geval verskil. Die navorser het
nie gesoek na die eksklusiewe kategorieé nie, maar het probeer om die uitstaande gegronde

kategorieé soos bepaal deur die respondente, te identifiseer (de Vos, 2002:344).

Interpretasie behels die proses waar die navorser sin maak van die data. Insig en intuisie is
ter sprake wanneer persoonlike siening in kontras met die van sosiale wetenskappe
weergegee word (de Vos, 2002:344). Op hierdie stadium het die navorser ander
aanvaarbare verduidelikings/verklarings probeer gee vir die data en patrone asook die
koppeling daartussen. Die navorser het probeer motiveer waarom dit die mees aanvaarbare
verklaring is (de Vos, 2002:344).

In hierdie studie is daar 'n interpretasie gemaak vir elke respondent na die aanvanklike oop-
kodering. Dit het nie slegs ‘n samevatting van resultate behels nie, maar die navorser het die
verweefdheid van die verskillende faktore wat moontlik ‘n rol gespeel het in die belewenis
van die adolessent met anoreksia nervosa probeer weergee in die interpretasie. Hierdie

interpretasie is ook deur twee van die respondente geverifieer.
3.6.3 Selektiewe kodering (tema-kodering)

Dit word deur Strauss en Corbin (aangehaal in de Vos, 2002:349) gedefinieer as: “the

process of selecting the core category, systematically relating it to other categories,

validating those relationships and filling in categories that need further refinement and
development”. Selektiewe kodering het die identifisering van ‘n storielyn behels. In hierdie
storie is die kategorieg soos geidentifiseer in die aksiale kodering, geintegreer (Creswell,
1998:57). Interpretasies en gevolgtrekkings is gemaak. Spesialisvalidasie is gedoen deur 'n
vakspesialis (studieleier) wat behulpsaam was in die hersiening van die persepsies, insigte
en analise. Die persone het buite die konteks van die studie gestaan, maar het insig in die

aard van die studie. Dit kan beskou word as die hoér, meer abstrakte vorm van analise.

In hierdie studie is daar ‘n gevolgtrekking gemaak met betrekking tot die drie respondente.
Dit moet nie as ‘n veralgemening vir adolessente met anoreksia nervosa beskou word nie.
Die mees uitstaande bevindinge van die drie respondente is geintegreer binne die bepaalde
perspektiewe om sodoende insig in hul belewenis te kry. Dit is gedoen in die vorm van 'n

storielyn.

3.7 GELOOFWAARDIGHEID VAN DIE STUDIE

Soos duidelik blyk uit die voorafgaande is vereistes wat betrekking het op geloofwaardigheid
van die studie deurgaans in aanmerking geneem. Dit is met die voorafgaande teks

geintegreer waar van toepassing en word dus nie weer hier in detail herhaal nie.

3.8 DATA-AANBIEDING

Dit behels ‘n georganiseerde verkorte weergawe van die informasie om gevolgtrekkings te
maak asook die betekenis beter te verstaan. In hierdie studie is die bespreking van die
resultate (oop-kodering) en interpretasie van data (aksiale kodering) opgeneem in
HOOFSTUK 4, HOOFSTUK 5 en HOOFSTUK 6 afsonderlik vir elke respondent. Die
doelwitte is afsonderlik hanteer vir elke respondent en die resultate is vir elke doelwit geskryf.
Die resultate is geverifieer deur toepaslike verbatimaanhalings. Vervolgens is die resultate
geintegreer en n interpretasie is gemaak van elke respondent se resultate. Dit behels die
aksiale kodering. In HOOFSTUK 7 is 'n geintegreerde gevolgtrekking gemaak met
betrekking tot die drie respondente. Dit behels die selektiewe kodering.

